
				এই পাতাটির মুদ্রণ সংশোধন করা প্রয়োজন। 
মোহন እ ¢
কহিল, “মাধু, এস আমরা আজ রাত্রে পালিয়ে যাই। দুরে—বহুদূরে আমরা কুটীর বেঁধে বাস করবো! তোমাকে আমি সুখী করবো, মাধু। বলো, যাবে তুমি মাধু?”
মাধুরীর দুটি চক্ষু সহসা মুদিত হইয়া আসিল। সে দুই হাতে বক্ষ চাপিয়া ধীরে ধীরে উঠিয়া দাড়াইল। তাহার মুখ রক্তশূন্য হইয়া উঠিল। মাধুরী কঁাপিতে লাগিল দেখিয়া, · সুদৰ্শন ভীত স্বরে ডাকিল, “মাধু! মাধু!”
মাধুরী সচকিত হইয়া সামলাইয়া লইয়া কহিল, “আর এক মিনিটও নয়, তুমি এখান থেকে যাও, সুদা। আর এসো না তুমি।”
মাধুরী কঁাপিতে কঁাপিতে কক্ষ-মধ্যে অন্তহিত হইল।
হাসি মুখে দাড়াইয়া রহিয়াছেন। সে উঠিয়া দাড়াইল এবং বাহির হইয়া যাইবার জন্য অগ্রসর হইলে আশুতোষবাবু কহিলেন, “এদিকে শোন।” ي
আশুতোষবাবুর বিকৃত কণ্ঠস্বরে বিস্মিত হইয়া সুদৰ্শন তাহার সহিত অন্দরমহল হইতে বহির্মহলে উপস্থিত হইল;আশুবাবু গম্ভীর স্বরে কহিলেন, “তোমার বাবা আমার সতীর্থ ও বন্ধু এবং সেই খাতিরেই আজ আমি তোমাকে বিনা সাজায় আমার বাড়ী হতে যেতে দেবার সুযোগ দিলুম। আমি তোমার সব কথা আড়াল থেকে শুনেছি। ! তুমি উচ্চশিক্ষিত বলে গর্ব করো ? পশু, নরাধম তুমি! আমার শিশুকন্যাকে ভুলিয়ে ঘরের বার কোরে নিয়ে যেতে চাও তুমি, রাস্কেল ?”
সুদৰ্শন এতবড়ো আকস্মিকতায় অভিভূত না হইয়া কহিল, “আমি আপনার কন্যার সমস্ত দায়িত্ব নিতে রাজী আছি। আপনার একটি পয়সাও ব্যয় হবে না। আমার বাবাকে আমি মত করবো। আপনি কি সদয় হয়ে আমার প্রার্থনা পূর্ণ করবেন?”
আশুতোষবাবু বিকৃত মুখে কহিলেন, “হু, দায়িত্ব নেবে তুমি? কি আছে তোমার? কটা টাকা উপায় করবে তুমি ? নিজের পেট চালাতে সক্ষম হও তো যথেষ্ট করবে। যাও, জীবনে আর এ বাড়ী-মুখো হয়ে না।”
সুদৰ্শন ঘণপূর্ণদৃষ্টিতে একবার তাহারদিকে চাহিয়া,ধীরে ধীরে রাস্তায় বাহির হইয়া
| ○?
আশুতোষবাবু অস্ফুট কণ্ঠে কহিলেন, “নষ্ট চরিত্র, নরাধম। আমার সন্দেহ বহু পূর্বেই হয়েছিল। আগে ভাবতাম...” ఫ్రో
“রাজাবাবু আপকি সেলাম দেয়া? আইয়ে, হুজুর!” একজন সঙ্গিনধারী বরকন্দাজ
আশুতোষবাবু শশব্যস্ত হইয়া কহিলেন, “রাজাবাবু তোমার কোথায় আছেন?” “রাজকুঠিমে! আপ জলদি আইয়ে, হুজুর” দ্বারবান তাগাদা দিল। আশুতোষবাবু আদেশ তামিল করিতে বরকন্দাজের সহিত বাহির হইলেন।
(8)
মাথায় কলপ, শ্মশ্ৰ-গুম্ফ মুণ্ডিত, কৃত্রিম দন্ত, কালাপাড় শান্তিপুরে ধুতি পরিহিত, সিদ্ধের পাঞ্জাবি গায়ে, পম্প-সু শোভিত পদযুগল মূল্যবান কারপেটের উপর স্থাপিত

